
ABSTRAK 

Kajian tentang kepekatan dan luahan fosfat dalam air Sungai Telipok dijalankan 

sebanyak empat kali persampelan di empat stesen di sepanjang sungai tersebut pada 

25/01106, 26/01106, 27/01106 dan 01103/06. Luahan sungai telah diukur dengan 

menggunakan kaedah pembauran sementara kepekatan fosfat pula ditentukan dengan 

menggunakan kaedah HACH KIT. Keputusan yang diperolehi menunjukkan bahawa 

kepekatan fosfat adalah dipengaruhi oleh luahan sungai di mana apabila luahan sungai 

tinggi, kepekatan fosfat adalah rendah. Nilai purata luahan Sungai Telipok sepanjang 

tempoh kajian adalah antara 0.17 m3s-1
_ 0.9 m3s-t, manakala kepekatan fosfat ialah 1.2 

mgr1-l.8 mgr1
• Dengan menggunakan nilai kepekatan fosfat dan luahan sungai, jumlah 

angkutan serta kadar hasilan harlan fosfat dalam tempoh kajian dapat dikira. 

CURRENT PHOSPHATE DISCHARGE IN TELIPOK RIVER 

ABSTRACT 

The study of phosphate concentration and discharge at Telipok River was carried out on 

25/01106, 26/01106/, 27/01106 and 01103/06 at four stations along the river. Dilution 

gauging method used to measure stream discharge while phosphate concentration was 

analysed by using HACH KIT method. The result obtained shows that the phosphate 

concentration was affected by the stream discharge. Phosphate concentration decreases 

as the stream discharge increased. The average value of the stream discharge for Telipok 

River during the research period is between 0.17 m3s-1 to 0.9 m3s-1 while the average 

value for the phosphates concentration is between 1.2 mgs- I to 1.8 mgs- I
. Then, using the 

value of phosphate concentrations and the stream discharge rate, the loading and the 

phosphates yield per day along the study period can be calculated. 

BAB1 

PENGENALAN 

1.1 FOSFAT 

Fosfat secara semulajadi terhasil daripada unsur fosforus yang hadir dalam bentuk 

inorganik dimana ia banyak dijumpai dalam mineral fosfat (batuan fosfat). Begitu juga 

dalam sistem biologikal, fosforus wujud sebagai ion fosfat serta dalam bentuk ester fosfat 

seperti sebatian DNA dan RNA. Fosfat merupakan nutrien yang diperlukan oleh 

tumbuhan untuk membentuk protein, asid nukleik dan pigmen yang diperlukan untuk 

fungsi fisiologi dan struktur. Selain itu, tumbuhan juga memerlukan fosfat untuk 

merangsangkan perkembangan akar serta pembungaan di samping dapat mencegah 

penyakit dan tekanan. Fosfat berkitar di dalam ekosistem menyebabkan ia boleb 

digunakan semula beberapa kali oleb tumbuhan melalui kitar fosforus (Ahmad Ismail & 

Ahmad Badri Mobamad, 1992). 

Fosforus yang hadir dalam air terdiri daripada organik-P dan inorganik-P di mana 

jumlah fosfat dalam air adalah sama dengan hasil tambah organik-P dan inorganik-P. 

Fosfat yang memasuki sistem akuatik akan diambil oleb bakteria, alga dan 

makrofit akuatik. Ini akan membentuk fosforus organik dalam biojisim organisma 

tersebut. Organisma ini berkemampuan mengumuhkan berbagai-bagai sebatian fosforus 

organik terlarut yang mempunyai berat molekul yang rendah (P-Xi). Sebatian P-Xi 

(fosforus yang mempunyai berat molekuI yang rendah) ini akan ditukar kepada sebatian 

fosforus koloid yang mempunyai berat molekuI yang tinggi. Sebatian ini seterusnya 

ditukarkan kepada fosfat yang boleh digunakan secara langsung oleh tumbuhan (Puteri 

Hj Laupe, 2003). 

Lazimnya fosfat wujud sebagai hidrogen fosfat (HP042
-), dihidrogen fosfat 

(H2P04-) dan ion fosfat (P043
-) di dalam sistem akuatik. Oleh itu, air bumi selalunya 

mengandungi kepekatan fosfat yang terlalu sedikit, melainkan air tersebut telah tercemar. 

Fosfat yang terdapat pada air permukaan berpunca dari bahan buangan kumbahan yang 

mengandungi detergen sintetik berasaskan fosfat, atau dari bahan buangan pertanian 

termasuk air larian dari baja tak organik atau bahan buangan industri (Singh & 

Karnaruzaman, 1994). 

Fosforus merupakan salah satu zat makanan yang penting untuk pertumbuhan 

alga dan boleh menyumbang kepada eutrofikasi tasik dan air takungan. Eutrofikasi 

bermaksud peningkatan kepekatan elemen kimia untuk benda hidup (fosforus). 

Peningkatan muatan nutrien akan menyumbang kepada pertumbuhan bilangan alga 

secara berlebihan menutupi permukaan air dan menyebabkan cahaya matahari tidak 

dapat menembusi ke dalam air (Botkin & Keller, 2003). Keadaan yang dipanggil 'alga 

bloom' ini akan menyebabkan kekurangan oksigen terlarut dan boleh membawa kepada 

kematian hidupan akuatik. 

Fosfat merupakan salah satu parameter bukan logam yang biasa digunakan untuk 

mewakili kualiti air minuman dan air sisa. Orto·fosfat adalah fosfat yang ditentukan 

dalam sampel air tanpa di hidrolisis terlebih dahulu. Peningkatan kepekatan fosfat dalam 

air menunjukkan air tersebut telah mengalami pencemaran fosfat yang boleh 

memudaratkan kesihatan hidupan akuatik serta organisma hidup · lain yang 

menggunakannya seperti manusia dan haiwan (Abdul Aziz Hussin, 2000). 

Pencemaran air berlaku apabila banyak bahan yang dilarutkan dan dibuang ke 

dalam air setelah digunakan oleh manusia. Pembekalan fosforus tedarut ke dalam tasik 

dan sungai adalah berpunca daripada pembuangan sisa industri dan domestik yang 

semakin menjadi-jadi melainkan ada cara lain yang digunakan untuk memindahkan hasil 

buangan terakhir tersebut. Keadaan ini terjadi kerana tiada sikap bertanggungjawab di 

kalangan masyarakat setempat untuk memelihara sumber air tersebut. 

Oleh itu, kehadiran fosfat di dalam air sungai secara berlebihan yang 

menyebabkan pencemaran ialah berpunca daripada kegi~tan harlan manusia. Penggunaan 

bahan basuhan yang mengandungi detergen dan juga bahan kumuhan dari badan yang 

disalurkan ke dalam sungai menyebabkan berlakunya pertambahan fosfat melebihi 

kuantiti yang di perlukan. Pencemaran air ini menyebabkan sumber air itu tidak lagi 

sesuai untuk digunakan dalam kehidupan harian (Encyclopedia of Science, 1985). 



1.2 OBJEKTIF KAJIAN 

Kajian ini dijalankan untuk mencapai objektif-objektifberikut: 

1- Menentukan kepekatan semasa fosfat di Sungai Telipok 

2- Mengkaji hubungan yang wujud di antara luahan sungai dengan kepekatan 

fosfat. 

3- Mengukur kadar angkutan dan hasilan fosfat dalam tempoh kajian di Sungai 

Telipok 

4 

Berdasarkan objektif-objektif di atas, maka kajian ini dijalankan untuk 

melaksanakan dan membuktikan objektifkajian yang dinyatakan adalah di patuhi. Selain 

itu, kajian ini juga bertujuan untuk melihat tahap pencemaran fosfat di Sungai Telipok. 

Daripada keputusan kajian yang diperolehi, maka analisis kepekatan fosfat di Sungai 

Telipok dikaji dan dibandingkan dengan kadar luahan sungai. Perbandingan ini di buat 

untuk melihat pengaruh luahan sungai ke atas kepekatan fosfat. 

Melalui perbandingan tersebut, peningkatan atau penurunan tahap pencemaran 

fosfat serta kawasan yang berpotensi sebagai penyumbang kepada pencemaran di Sungai 

Telipok akan diketahui. Dengan ini, cadangan untuk mengurangkan masalah tersebut 

dapat diutarakan agar tahap pencemaran di Sungai Telipok dapat di kurangkan. 

1.3 LATARBELAKANG KAWASAN KAJIAN 

Telipok merupakan sebuah pekan yang terletak kira-kira 22 km dari Kota Kinabalu. 

Sungai Telipok merupakan sungai yang bermula dari kawasan bukit di sekitar Telipok 

dan berakhir di Sungai Sukoli. Aliran sungai telipok adalah deras dan mengalir dari 

selatan ke barat. Sungai Telipok menjadi saliran yang penting kepada sektor pertemakan 

ayam dan kbinzir. Sungai Telipok juga mengalami pencemaran sisa pepejal hasil 

buangan penduduk sekitamya. Luas kawasan tadahan sungai telipok dianggarkan seluas 

20 km2• Panjang Sungai Telipok pula dianggarkan kira-kira 15 km. 

Telipok merupakan suatu kawasan yang aktif dengan aktiviti perniagaan dan 

kegiatan pertanian terutamanya di sekitar Pekan Telipok. Oleh yang demikian, kualiti air 

sungai Telipok sangat dipengaruhi oleh aktiviti-aktiviti. yang dijalankan oleh penduduk 

c:: -:; "" ~~ 
-r ..... , 
-~ 
s:c 
-' ""'5 -. ooC" Vol' ;;5 
~ -setempat, dimana terdapat kegiatan yang menyumbangkan kepada pencemaran. Antara ~ 
-e 

punca utama bahan pencemar adalah dari buangan domestik, penggunaan serbuk pencuci 

(detergen), sisa pertanian (baja), buangan sisa kilang, kerja-kerja kuari dan pelepasan 

najis dari temakan k:hinzir dan ayam yang menyebabkan keadaan air menjadi keruh, 

berbau dan cetek (puteri Hj Laupe, 2003). 

Kedudukan Sungai Telipok dalam peta Kota Kinabalu ialah seperti yang 

ditunjukkan dalam Rajah 1.I.dibawah iaitu di Pekan Telipok sehingga ke Kampung 

Sukoli. Rajah 1.2 pula menunjukkan kedudukan stesen persampelan yang terletak di 

sepanjang Sungai Telipok tersebut. 

Rajah 1.1 Peta lokasi Sungai Telipok 

Rajah 1.2: Peta stesen persampelan di Sungai Telipok 



BAB2 

ULASANPERPUSTAKAAN 

2.1 PENGENALAN 

Fosforus merupakan salah satu daripada enam elemen penting diperlukan dalam kuantiti 

yang agak banyak oleh semua bentuk hidupan dan menjadi nutrien penghad kepada 

pertumbuhan dan pembiakan tumbuhan dan alga (Botkin & Keller, 2003). Fosfat 

merupakan garam basil daripada asid fosforik (V), H3P04 yang juga dikenali sebagai asid 

ortofosforik. Fosfat merupakan garam yang mengandungi ion fosfat (Pol") yang 

bergabung bersama-sama atau secara polimer (Encarta Encyclopedia, 2004). 

Terdapat dua kumpulan yang boleh diterbitkan daripada sebatian asid fosforik ini. 

Kumpulan pertama hasil terbitan sebatian asid fosforik ialah garam yang mengandungi 

ion fosfat (pol") seperti hidrogen fosfat (HPOl"), dihidrogen fosfat (H2P04") dan ion 

bercas positif seperti sodium atau kalsium manakala kumpulan kedua ialah ester dimana 

atom hidrogen pada sebatian ini telah diganti oleh kumpulan organik seperti etil (C2HS) 

atau fenil (C6HS) (Encyclopedia Britannica, 2002). 

Fosfat hadir dalam air semulajadi; air buangan, sedimen dan hasil kumbahan. 

Fosfat berpunca daripada penggunaan serta pelepasan bahan-bahan yang mengandungi 

unsur fosfat seperti baja tumbuhan, bahan basuhan yang mengandungi detergen, dan air 

panas yang ditambah fosfat bagi tujuan rawatan ke persekitaran (patnaik, 1997). 

Secara umumnya, fosfat merupakan nutrien yang diperlukan oleh tumbuhan 

dalam proses pertumbuhan. Oleh itu, fosfat banyak digunakan sebagai bahan tambahan 

di dalam baja tumbuhan. Selain itu, fosfat juga digunakan sebagai pencegah karat pada 

besi, untuk mengawal keasidan dalam ubat gigi, sebagai agen pelembut air dan juga 

dalam detergen untuk melembutkan air basuhan (Encarta Encyclopedia, 2004). 

Fosfat merupakan parameter kimia yang digunakan untuk menentukan kualiti air. 

Dalam keadaan semulajadi, air yang bersih mempunyai tahap kepekatan fosforus di 

bawah 0.1 mg/I. Sebatian fosforus boleh tertumpu dalam tanah dan kesan bahaya kepada 

lapisan bawah tanah serta air bawah tanah adalah sedikit relatif Namun begitu, air 

permukaan mempunyai kepekatan fosforus yang signifikan berpunca daripada hakisan 

tanah dan pembuangan efluen (Rump & Krist, 2002). 

Jika dilihat dari segi piawai kualiti air minuman Malaysia yang telah ditetapkan 

di bawah Peraturan 394, tahap kepekatan maksimum bagi fosfat yang dibenarkan ialah 

0.2 mg/l. Piawaian ini perlu dipatuhi supaya air y~g diminum amat minimum dan tiada 

risiko bahayanya (Abdul Aziz Hussin, 2000). Oleh itu, penentuan jumlah ortofosfat dan 

